
‘War tteggen řɣar 
u war tteggen 

areddeǧ 
x wedrar 

amqeddes inu 
marra, 

maɣar tammurt 
teccur s tussna 

n SIDI 
am mammec 
dřen waman 

tisi n řebḥar.’ 

Icaɛya 11:9

‘Xzar, Arebbi 
d asenjem inu, 
necc ad xas 
ttecřeɣ, 
ɛemmarṣ 

ad ggʷedeɣ, 
maɣar SIDi inu, 

SIDI, 
aqa-t d jjehd 
d uzehhid inu, 
Netta idweř ayi 
d asenjem ! ’

Icaɛya 12:2

‘S uyenni ad raja
SIDI maḥend 

ad awem isscen 
aḥinni nnes, 
s uyenni 

ad ittwasgeɛɛed 
maḥend ad kenniw 

yarḥem, 
maɣar SIDI d 
AREBBI n řḥeqq. 
Sseɛd n marra 
inni t ittrajan.’  

Icaɛya 30:18

Ammu 
i iqqar SIDI: 
‘Ḥḍam řḥeqq 

uca ggem tasegda, 
minzi asenjem inu

yudes-dd, 
ad dd-yas deɣya, 
uca tasegda inu

 tiweḍ-dd 
ḥima ad 

tᵉttwasargeb.’ 
  

Icaɛya 56:1

‘Necc zeddɣeɣ di 

řuɛřa u deg weqdas 

u ɣar wenni umi 

ittwarẓ buḥbeř 

u ɣar umwaḍeɛ 

n buḥbeř, maḥend 

ad arreɣ buḥbeř 

n imwaḍɛen d wuř 

n inni ittwarẓin 

ɣar Tudart!’ 

Icaɛya 57:15

‘Řgens i iddaren 

di taǧest, 

ad iẓar tafawt 

tameqqrant. 

Tiwa nni izeddɣen 

di temmurt 

n tiři n řmewt 

ad tareɣ-dd 

tfawt.’ 

Icaɛya 9:1

Anabi Icaɛya tuɣa issawař  awaren-a ɛřayen 
700 iseggʷusa qbeř dd-yusa Lmasiḥ di ddunect!

Icaɛya 64:4-5

I Wenni ifarrḥen zi tsegda uca ad zzayes yegg, ad t teřqid Cek, inni xak 

itteɛqiřen deg ibriden nnek. Xzar, teffugmed, minzi neccin nexḍa. Negga i-t 

ɛad řebda, ma xenni ad nettwanjem? Neccin marra am umexmuj, marra řmuɛṣiyyet 

nneɣ am warruḍ ixeǧḍen deg idammen, neccin marra am tfart nissřaw, uca 

řmuɛṣiyyet nneɣ tkessi aneɣ am uṣemmiḍ.

Icaɛya 55:6-11

 Arzum x SIDI řami Netta ittejja ixef nnes ad ittwaf, řaɣam as řami dd-

yudes Netta. Ejj aɛeffan ad ismeḥ deg webrid nnes uca aryaz n řɣecc deg 

ixarriṣen nnes. Ejj i-t ad dd-idweř ɣar SIDI, xenni Netta ad as izziǧez, u 

ɣar AREBBI nneɣ, maɣar Netta iɣeffar aṭṭas n twařawin. Maɣar ixariṣṣen inu 

war ǧin am ixariṣṣen nwem u ibriden inu war ǧin am ibriden nwem, inna SIDI. 

Maɣar am mammec uɛřan ijenwan x temmurt, ammu i yuɛřan ibriden inu x ibriden 

nwem u ixarriṣen inu x ixarriṣen nwem. Maɣar am mammec i dd-ihekkwa wenẓar 

d wedfeř zeg ujenna u war ɣares dd-iddikkwiř ca, maca issuff tammurt d 

amezwaru uca ittarra i-tt ad tewc řɣiǧet, ad tawi aɣemmuy, uca awarni as 

ittic zzariɛet i wenni iẓarrɛen d weɣrum i wenni ittetten, ammu i ɣa yiři uřa 

d awař i dd-itteffɣen zeg uqemmum inu. War dd ɣari iddikkwiř ixwa, maca 

ad yegg min xseɣ u ad yaweḍ marra min ɣar t ssekkeɣ.

Icaɛya 12:1-5

Deg wass nni ad tinid: ‘Necc ttqadiɣ Cek, a SIDI, aqa tuɣa Cek txeyyqed 

xafi, maca aɣḍab nnek inneqřeb u Cek tessfewwajed xafi. Xzar, Arebbi d 

asenjem inu, necc ad xas ttecřeɣ, ɛemmarṣ ad ggʷedeɣ, maɣar SIDi inu, SIDI, 

aqa-t d jjehd d uzehhid inu, Netta idweř ayi d asenjem.’ Kenniw ad taymem aman 

s řefraḥet zi tařawin n usenjem.

Deg wass nni ad tinim: ‘Qadam i SIDI, řaɣam Isem nnes, secnem timegga nnes 

jar řegnus, barrḥem aqa Isem nnes iɛuǧa! Zehhdem i SIDI, maɣar Netta igga 

timesřayin timeqqranin. Ejj aya ad ittwassen di marra tammurt.



Icaɛya 53:1-9

Man wen yumnen di řexbar nneɣ 
u wi i umi d ittwascen uɣiř n SIDI? 

Maɣar am tseṭṭa imɣar Netta zzat i wudem nnes, 
am weẓwar zi temmurt yuẓɣen. 

Netta tuɣa war ɣares addud niɣ acewwar xmi t nẓar, 
war ɣares bu waẓri n řxeẓrat ařami dayes i ɣa nemmeẓri.

Tuɣa ittwasseḥqar, immenḍar zeg iwdan, 
aryaz n řeḥriq, issen řeḥřac, am ijjen i umi řeḥḥfen aɣembub, 

ammu i tuɣa ittwasseḥqar u neccin war t nḥessib walu.
S tidett, iksi xas řeḥřac nneɣ uca yarbu řeḥriq nneɣ, 

maca neccin nḥesb i-t am ijjen teřqef i-t lmuṣiba, 
am ijjen iɣḍeř i-t u iḥṣar i-t AREBBI.

Ittwasnuqqeb maca x iɛeddiyen nneɣ, x řmuɛṣiyyet nneɣ řebzen t. 
Temmars xas tecti nni d aneɣ dd-issakkwaḍen řehna, 

u s iyezzimen nnes idweř aneɣ d agenfi.

Marra neccin tuɣa nweddar am wuǧi, 
nedweř kuř ijj ɣar webrid nnes, 

maca SIDI yarra ad xas tewḍa řmuɛṣiyyet nneɣ marra.
Deǧen t, uca ijja i-ten ad t ssbehdřen. 

War yarzim aqemmum nnes. 
Am izmar nedhen t ɣar tɣarṣt, 

amecnaw texsi tegnu qibač i wenni tt iǧasen, 
ammu war yarzim Netta aqemmum nnes.

Immeksi-dd zi řeḥṣaret u zi řeḥkam. 
Man wen zi jjiř nnes tuɣa ixemm dayes, 

zeɛma ittwaqess zi temmurt n yinni iddaren, 
aqa xas ticti zi ssibbet n uɛeddi n řgens inu!

Immewc as wenḍeř nnes ɣar iɛeffanen, 
maca ɣar ttujar tuɣa-t di řmewt nnes iqesḥen, 
maɣar ɛemmarṣ war iggi min war iseggden 
u ɛemmarṣ war tuɣi řɣecc deg uqemmum nnes.


